
Settong are, Yesus
alomampa ngalebadi

jalan ka Yerikho. 
Kottha jareya
on-taon
setalebet e 
gujur bi' Yusak. 
Sateya kottha
jareya la 
maddek pole ban 
banya' oreng e 
dhisa', badha
oreng senyamana
Zakheyus.



Manabi reng-oreng e Yarikho ta' sokka
ka Zakheyus, sabab aba'na tokang narek
pajek dhari reng-oreng kabbi.  Zakheyus
ngerem pesse hasella pajek reng-oreng
ka pamarinta, tape aba'na nyempen
sabagiyan raja kaangguy aba'na dhibi'.



Daddi oreng tokang narek pajek Zakheyus
ce' sogina.  Bungkona ce' RAJANA ban 

paleng bagus e jadhiya.



Tape aba'na ce' 
pandha', ta' pandha
e dhalem pesse, tape ta' 
tenggi akantha reng-
oreng laenna.



E bekto Zakheyus
ngedhing ja' Yesus badha e Yerikho, se tokang
narek pajek kene' jareya terro nangale Oreng dhari 
Nazaret se nyata'agi aba'na Ana' Allah.  Tape 
oreng ce' banya'na ... reng-oreng jareya tenggi.



Zakheyus olle cara. 
Ja' aba'na ta' bisa 
badha e adha'na reng-
oreng banya' jareya..... 
aba'na nae' ka 
kajuwan e pinggirra 
jalan.....daddi aba'na 
bisa nangale Yesus.



Bekto aba'na e atassa kaju, 
Zakheyus nemo settong kaju

se nyaman eantarana
ju-kaju laenna, ban 
toju' e dhisa' adhente' 
Yesus.  "Sengko' olle
kenengngan se bisa
nangale'e," pekkerra. 

"Sengko' nangale'e
Salerana ta' 
nangale'e."



"Zakheyus, mara dulu
toron!" Se kene' tokang
narek pajek jareya ta' 
partaje ka kopengnga. 
Yesus badha e babbana
kaju.  Yesus ngoladi ka
aba'na.  Yesus nembali!



Bile Zakheyus ce' 
tarkejad pas ngedhing
Yesus nimbali, aba'na
tarkejad pole pas Yesus
adhabu, "Sateya
Sengko' entara ka
bungkona ba'na." Pas 
duli Zakheyus toron
dhari kaju ban aba'na
para' labu.



Zakheyus ngete' atena pas Yesus terro
entara ka bungkona.  Tape reng-oreng
ta' sokka kantha jareya.



Yesus agibe 
kaodhi'an anyar 
ka Zakheyus. 
Zakheyus mator, 
"Guste, saparona 
dhari dhi'-
andhi'na abdi 
esadhekka'agiya 
ka oreng mesken 
ban sarengan pole 
ra'-pa-sera'a se 
oneng etepo 
abdina ebajarana 
tekel empa'na.



Yesus gumbirana kalaban
kaodhi'an anyar Zakheyus. 
Salerana ce' senengga
ngoladi reng-oreng ta' 
alako dusa pole ban 
alako apa se becce'. 
Yesus adhabu, "Sabab
Ana' Manossa radu
nyareya ban masalamedda
se nyalethong."  
Bekto jareya e 
Yerikho, Yesus
nemoagi' Zakheyus!



“Masuk ka firmanna Guste Allah e beri tera’.” 
Bangsalam 119:130

Yesus ban Zakheyus

Alketab jareya nyareta agi firmanna
Guste Allah

se e bedhe’ e

Lukas 19

Tade’



Careta Alketab notorragi Guste Allah paneka se becce se 
nyepta’ agi manossa sopaja ba’na kenal ka salerana.

Guste Allah tao manossa ngaloko’agi se jube’, se e sebut dusa.  
aokoman dusa jareya e patte’e, tape kataresna’anna Guste Allah ka

manossa setalebat raja ban apereng Pottrana se coma settong, 
Yesus, se mate ekaju salib ban aokom kaangguy dusana ba’na.  Laju.  

Yesus a bungo ban abali ka sowarga!  Bile ba’na partaje ka Yesus
ban apenta saleranan ngamponi dusana ba’na salerana angalako agi.  

Salerana rabu ban odhi ban ba’na sateya, 
ba’na odhi sareng salerana salanjangnga.

Bile ba’na partaje, ngadoa ka Guste Allah cara jareya: duh Guste
Allah, abdi partaje ka Guste Allah, se daddi manossa laju seda

sabab dusana abdi, ban Salerana odhi pole.  Mara datheng ka odhi
na abdi ban angapora dusana abdi, sopaje abdi odhi anyar, ban e are 
gu’laggu abdi olleh odhi ban Salerana.  Abanto abdi noro’lampadda

padana Salerana ban odhi na abdi daddi potrana Gustte Allah.

Ngabaca Alketab ban ngadoa ka Guste Allah ban are.   Yahya 3:16

